
એને મુરશિદો મળ્યા
૧૬૧
 










ઈશ્ક તો રક્ત ટપકતા જામા (ડગલા) જેવો છે : 

એનું પહેરનાર આહ નાખી શકે શી રીતે ?






નુન્દ ર્યોશના ઘાયલ ઘટડામાંથી એક પછી એક કેવી 
વાણી નીકળે છે તેનો વધુ હવે એક જ નમૂનો નિહાળીએ : 
પોતાના શિષ્ય નસરૂદ્દીનને સંબોધીને એ ગાય છે —





‘કાયાને માથે ટાઢા નદી–વાયરા સૂસવતા હતા, 

આછી ઘેંશ અને અધકાચી ભાજીનું ભોજન હતું,

એવો એ દિવસ હતો, ન સરો !

ગોદમાં પિયા હતી, ગરમ કામળ ઓઢવા હતી,

બતરીશાં ભોજન અને મચ્છીનાં જમણ હતાં.

એ પણ એક દિન હતો, ન સરો !’






એ પણ એક દિન હતો નસરો : ‘સુ તિ દોહાં 
નસરો !’ — આ ધ્રૂવપદ વડે ગૂંજતી એ ચાર જ પંક્તિઓનું 
મૌક્તિક છંદમધુર, તાલમધુર સંગીતે સભર લાગે છે. 
એની શબ્દાવલિ ઉચ્ચારણમાં કેટલી કુમાશ ધરતી હશે ? 
કાશ્મિરની ખીણોમાં હરિયાળી ઉપર આ શબ્દો અને એનું 
સંગીત સજોડે લેટતાં હશે. એની જેલમ અને રાવીના સરિતાપટ 
પર ‘ખોચુ’ (માલ ભરેલી) નાવડીઓ હંકારતા 
નિર્ધન નાવિકો, નૌકાભાર ખેંચતા ખેંચતા જે ગાતા હશે 
તેના અસલ શબ્દો તો આ ચોપડીમાં નથી, પણ એક 
અંગ્રેજ બાઈ એ એની વિદેશી વાણીમાં એક નાવિક-ગાનને 
અનુરૂપ તર્ઝમાં ઉતાર્યું છે.

